
SELALLO



Selallo ` Molaetsa o sisimosang oo Moena Pearry a ileng a re tlisetsa wona nakong eo he ho tswa Lentsweng la Modimo. Ke nnete e kakaang hore “Re beela Modimo moedi le Modimo nako; mme ha A na Bofello, re ke se etse jwalo.” Ka baka leo bosiung bona re tlile ho shebana le ho hong hosele jwale, ke selallo. „ Ke ile ka lebella dilemo tse tharo bakeng sa hore kereke e be teng mona Tucson, empa e mona. Ee, re_re mona. Ka baka leo re leboha Morena, O dumella feela hore re lebelle ho fihlela re ka e ananela ha jwale. … Jwale, ho na le ntho e le nngwe eo ke batlang ho e bua pele re ka qala selallo, ke ena, hore ke dumela hore re bone ho lekana tsatsing la rona leo re phelang ho lona, hore e ka kgona ruri re fane ka (hohle) borona bohle ho Modimo. Re_re loketse ruri ho sebeletsa Modimo. Ke dumela hore O re sitsitse ka karabo e otlolohileng ho ya Mangolong. Jwaloka ha Moena Pearry a e ntshitse metsotswaneng e seng mekae ya ho feta, ho e re_re_re nakong eo. Ha re a foufala, re_re_re ka bona hore re bona, re_re se re fihlile. † Mme hape re ka sheba ka nnqa tsohle le ho bona ka tsela eo mohopolo wa botho o furallang batho. Hore, re_re ke ke ra hlola halelele ho feta hape, re ne re tla ba nqalong ya bohlanya ka ho phethahala, lefatshe lohle le ne le tla ba moo. Le a bona? Ka baka leo re_re nakong ya bofelo. ‡ Jwale, jwaloka ha Moena Pearry a qeteletse moo, ka ho bona hore dintho tsena di tiile, ho bona hore di tiile, ha se kgopolo-taba. Ha se ntho e itseng eo re e lekanyang. Ke dintho tse re di filweng ka ho totobala ke Lentswe la Modimo le ho bonahatswa phatlalatsa ka pela rona, hore re a tseba hore re mona. Ha_ha re tsebe hore ho tla ya halelele ha kae jwale, hobane re kgutletse hape tebelong, le a bona, hore na ke nako efe. Empa re^re a tseba re_re mona, re nakong eo. Haeba nako ya Modimo, nka lekanya^ ˆ Motho wa horeng o ile a fana ka tlhahiso e nyenyane ka nako e nngwe e reng ha Modimo a ne a ka mo dumella ho latela^haeba A ne a lokela ho abela nako, se le seng_sekete se le seng ke letsatsi le le leng feela. Ka baka leo ha motho a ne a ka phela nako ya dilemo tse mashome a supileng, e ne e tla ba feela metsotswana e mmalwa ya nako ya Modimo. Le a bona? Tjhe, le ho re e ne e tla ba dilemo tse mashome a mane, hoo ho ne ho sa tlo bolela le nako, le ho leka, O ne a ka pantsha leihlo la Hae. Le a bona? Le a bona, ke feela ka potlako e

kaalo, ntho yohle, ha_ha ho ne ho ka abjwa nako; e leng hore, ha A na nako ya letho. Ka baka leo le hona O hlola Kahosafeleng. ‰ Ke kgolwa hore e ne e le Sara morao kwana^kapa, tjhe, Joseph, bosiung bo bong, a re ho nna le Moena Pearry, a re, “Ntate, ke ho kae, Modimo o qadile neneng ho hlahella sebaeng? O hlahile kae?” Le a bona? “O ne a loketse ho ba le tshimoloho, na ha ho jwalo ka Yena? Na O ne a sa tlameha ho ba le qalo?” Š Ke ile ka re, “Tjhe. Ntho e nngwe le e nngwe e nang le qalo e na le qetelo, empa ke ntho e sa kang ya e ba le qalo e se nang pheletso.” Empa, ka hobane, o dilemo di leshome, hoo e ne e_e ka mothamohadi ruri bakeng sa hae. Le a bona? Mme ke ha jwang a neng a ka amohela hoo, ho tseba hore ntho e itseng ha e a ka ya qala le ka mohla? E seng ho yena feela, le ho nna e jwalo. Jwale, le a bona, ke mothamo o moholohadi bakeng sa ka, ho re e qadile jwang le ka mohla. ‹ Jwale re itokisetsa ho phetha ntho e itseng mona e kgethehileng ruri. ƒ‚ Ke ile ka mengwa matsatsing a mmalwa a ho feta, ho ya ho e mong wa banna ba kgabane ba Bakreste ruri ya_ya e-song ho ka a e ba le hona ka mohla, mme o ile a utlwisisa ha re ja selallo ka seqo. Ba nka hoo ba ho bitsang “selallo sa semoya.” Mme e leng hore, ho latela kopano, nka re ho nepahetse, hoba ho kopana ke “ho bua le,” le a bona. Mme moena eo a nnea Lengola lena, a re, “Moena Branham, na ha o nahane hore jwale^” ƒƒ Jwale, lebaka leo ke bolelang hona^Ho lokile, Moena Pearry? [Moena Pearry Green o arabela, “Ehlile.”_Mong.] Le a bona, ke ka baka leo ke bolelang hona, e le hore le tle le utlwisise seo le se etsang. Ekare ha o^ha o kena nthong efe kapa efe ka bofofu, ha o tsebe hore na ke ho kae, seo o se etsang. Ekasita le tshepo o ke ke wa ba le yona ha o sa tsebe seo o se etsang. Empa o loketse ho utlwisisa seo o se etsang le hore hobaneng o se etsa. ƒ„ O ile a re, “Jwale ha re nka Lentswe la Modimo, na ha se Modimo eo re mo nkang?” ƒ… Ka re, “Hantle haholo, monghadi, ke nnete. Empa re bala mona hore hantle-ntle ba ne ba^Paulosi o rutile ho ja selallo ka seqo. ‘Etsang hona ka ho Nkgopola,’ Jesu o boletse. ‘Efela kamehla ha le etsa hoo ho Nkgopola, le bolela lefu la Morena A tle a be a fihle.’” Le a bona? Jwale, re loketse ho se nka. ƒ† Re utlwisisa ha Mohalaledi Paulosi, ya se tlotseditseng Kereke, ka ha e ne e le moporofeta wa Testamente e Ntjha. Petrose, Jakobo, Johanne, bao bohle, ba ngodile (e, Mattheu, Mareka, Luka) tseo Jesu a di entseng, jwaloka bangodi. Empa Paulosi o ile a se kenya tshebetsong, e ne e le_e ne e le

moporofeta wa Testamente e Ntjha. Jwaloka ha Moshe a ile a ya lefelleng ho amohela tshusumetso ho ka ngola di_di Dibuka tse hlano tsa_tsa^Dibuka tsa pele tse hlano tsa Bibele, ka mokgwa wa teng, Paulosi le yena o ile a ya lehwatateng le ho amohela tshusumetso ho tswa ho Modimo, ho lokisa Kereke ya Testamente e Ntjha le ho E bapisa le ya Kgale. ƒ‡ Tlaase moo ba ne ba ena le konyana ya sehlabelo, moo Iseraele e neng e boloka hono e le sehopotso. Hantle-ntle e ile ya sebediswa hang, ha ho tsuwa Egepeta. Empa yaba ba boloka hoo jwaloka sehopotso ho theosa jwalo mongwaheng. Ka mokgwa wa teng, “ekare ha molao oo e beng e le seriti sa tse tlang,” le a bona. ƒˆ Jwale, ke dumela hore selallo (hoo re ho bitsang “selallo,” jwale) ke ho^ke “selallo sa Morena.” ƒ‰ Jwale, re na le ditaelo tse tharo feela tse Kgethehileng tsa nama tseo re di sietsweng: e nngwe ya tsona ke_ke selallo; hlatsuo ya maoto; kolobetso ya metsi. Ke tsona feela dintho tse tharo. Ke phethahalo, borarong, le a bona. Mme ke tsona feela ditaelo tse tharo tseo re nang le tsona. Re lemoha ha eo e le taba e ntshitsweng ke Mohalaledi Paulosi Testamenteng e Ntjha. ƒŠ Jwale, ha re ka bolela ho re “selallo e tlamehile ho ba ho nka Lentswe feela,” ha ke dumele hore motho mang kapa mang o na le tokelo ya ho ja selallo sa Morena pele a nka le_le Lentswe la Morena ka pelong ya hae. Le a bona? Hobane ke tlile ho^ke tla le balla ho hong metsotswaneng e seng mekae mme le tla bona. Jwale, hlokomelang. Ebe, ke ha jwang re ka_re ka^ ƒ‹ Tabeng e kang yona eo re ne re ka lokafatsa ruri Lekgotla la Polokeho. Ha ba dumele mokgweng ofe kapa ofe wa kolobetso ya metsi, ho thwe, “Ha re e hloke.” Jwale, haeba re sa hloke kolobetso ya metsi, re kolobeletswang? Ho thwe, “Metsi a ke ke a o pholosa, Madi ke wona a o pholosang.” „‚ Ke dumellana le hoo. Hoo_hoo ho nepahetse, Madi a o pholosa, e seng metsi. Empa re tshwanetse ho nka metsi jwaloka ponahatso ya ka ntle ya hore ketso ya ka hare ya mohau e phethilwe. Le a bona? Ka mokgwa o tshwanang re loketse jwalo ka selallo! „ƒ Ha re se re nketse nkile Morena, Sehlabelo sa rona, ka ho rona, jwaleka taba ya Tswalo ya moya ka ho rona, le Mmele wa Hae, re phela ka Yena ka Lentswe, re loketse hape ho tshwantsha seo hoba ke taelo. “Bakang, e mong le e mong wa lona mme le kolobetswe ka Lebitso la Jesu Kreste tshwarelong ya dibe tsa lona.” „„ Paulosi o itse, “Hobane nna ke amohetse ho Morena seo ke le neileng sona, ‘Ke hoba Morena Jesu ka bosiu boo A ekilweng ka bona o ne a nke bohobe, le ho bo ngwatha mme a bo nea

barutuwa, mme_mme a re, “Nkang le je, le etse hoo le tle le nkgopole.” Efela kamehla ha le eja bohobe bona, e tla ba le bolela lefu la Hae a tle A be a fihle.’” Jwale re fumana hore, tabeng eo, ho ne ho ena le batho ba neng ba ye ba tle le ho^ „… Moena enwa ya kgabane, moena ya ratehang ruri, o ile a tla mme a re, “Ha ke eso_ha ke eso ho ka ke se ja le ka mohla, Moena Branham, ha ke utlwisise hore na ke eng.” A re, “Ke rutilwe ka lehlakoreng le le leng.” „† Ke ile ka re, “Empa hopola, re tla dumellana hore Mohalaledi Paulosi o ile a se kenya tshebetsong Kerekeng ya pele ya Bakreste. Ba ne ba tloha kerekeng^ho tloha ntlong e nngwe ho ya ho e nngwe, le ho ngwatha bohobe ka pelo e le nngwe, jwalo-jwalo. Jwale,” ke ile ka re, “o ile a se bea ka Kerekeng. Bagalata 1:8, o boletse, ‘Athe leha lengeloi le tswang lehodimong le ka tla bolela ntho e nngwe esele, le neelwe anathema,’ le a bona, le a bona, yena ya laetseng hore ba kolobetswe hape ho tswa kolobetsong ya Johanne, ho kolobetswa ka Lebitso la Jesu Kreste.” „‡ Le a bona, ho na le dintho tse tharo tseo re tshwanetseng_ dintho tse tharo tseo re tshwanetseng ho di etsa jwaloka ditshwantsho: selallo sa Morena, hlatsuo ya maoto, kolobetso ya metsi. Le a bona? Ho na le^ „ˆ O re, “Ka mokgwa o tshwanang, bo^” Jwale, Lekgotla la Polokeho ba se nka ho tswa ntlheng ena, “Sesenyi se neng se eshwa, ha se ne se eshwa se ne se eso ho ka se kolobetswa le hona, Jesu o boletse hore se tla ba Lehodimong.” Hoo ke nnete e tiileng. Hoo ho nepahetse. Empa, le a bona, se_se_se ile sa lemoha Jesu hantle feela mono horeng eo se neng se eshwa ka yona. Le a bona? Ke ona feela_ke ona feela monyetla oo se bileng le ona. Yena_e ne e le sesenyi, o ne a le hole, o ne a le ka ntle. Mme yena, yare hang feela hoba a bone Lesedi leo, o ile a Le lemoha, “Morena, nkgopole!” Mme Jesu^Hoo e ne e le nnete. „‰ Empa ho nna le wena ba tsebang hore re loketse ho kolobetswa, mme re hana ho etsa hoo, e be e tla ba pakeng tsa hao le Modimo. Ho jwalo le selallong! „Š Jwale, ha re eja selallo sena, ha se feela ntho ya ho re, “Ke nyolohela mona ho ya ja bohojana bo itseng, mme ke dumela hore ke Mokreste.” Empa, haeba o lemohile, Bibele e boletse, “Ya jang le ho nwa ka mokgwa o sa tshwanelang o tla ba le molato wa Madi le wa Mmele wa Morena.” Le a bona? O loketse ho phela bophelo boo_boo^pela batho, boo^le pela Modimo le batho, ho bontshang hore o_hore o a tshepahala. „‹ Jwale, motsotswana feela hape. Jwale, Testamenteng ya Kgale ha sehlabelo se ne se etswa e_e ne e le molawana kapa taelo. Mme ka mokgwa o tshwanang kolobetso ya metsi ke taelo; ka mokgwa o tshwanang hlatsuo ya maoto ke taelo; ka mokgwa o tshwanang selallo sa Morena ke taelo. “Ho

lehlohonolo ya phethang ditaelo tsa Hae kaofela, ya bolokang melawana ya Hae kaofela, melao ya Hae yohle, hore a tle a be le tokelo ya ho kena Sefateng sa Bophelo.” …‚ Jwale, hlokomelang tabeng ena jwale, hore tabeng eo pele, ha tshimolohong e ne e sa le taelo ya Modimo ho tlisa sehlabelo kerekeng, le ho ya tempeleng le aletareng, le ho neelana ka mpho ya hao, le_le bakeng sa dibe tsa hao, sehlabelo sa konyana. Ee, ekare ke a bona ha moena ya itseng wa Mojuda a theosa ka tsela, ka ho tseba hore o ne a le molato, mme o ya aleterang; kapa ho tlisa pholo ya hae e nonneng kampo pholwana, kapa ntho efe feela eo a neng a ena le yona, kapa pheleu, konyana, ntho e itseng. A tlile le yona ho theosa le tsela ka ho tshepahala ho hokaalo, a tsamaele mono, a bolokile taelo ya Modimo ka ho tshepahala ho neng ho kgonahala. …ƒ E be o bea matsoho a hae hodima yona, a ipolela dibe tsa hae, mme le moprista a beile sena (dibe tsa hae) hodima konyana, mme kgokgotho ya konyana e kgaolwe, le_le ho shwa sebakeng sa hae. E re e sa rapaletse moo, konyana e nyenyane e raha mme e dutla madi, matsoho a hae a tletse madi, le hona a hafatsehele hohle hodima hae, (konyana e nyenyane e bokolla, e eshwa), o ne a lemoha hoba o ne a sitilwe mme ntho e nngwe ya lokela ho mo shwela. Ka mokgwa oo, o ne a neelana ka lefu la konyana ena bakeng sa lefu la hae. Le a bona, konyana e shwele sebakeng sa hae. Jwale e be monna eo o se etsa ka botshepehi, ka botebo ba pelo ya hae. …„ Qetellong, ya tswella jwalo le jwalo, ya dula e ntse e tswella ho ya jwalo le jwalo ho fihlela qetellong e fetohile moetlo. Molao wa Modimo wa fetoha moetlo bathong. Mme ke enwa he a theoha, “Ee, a re boneng, ho tjena-le-tjena kajeno, ka mohlomong ho ka ba molemo ha nka theosa. Be, ho tla ntokela hore ke neelane ka_ka pholwana.” A theoha, “Ee, Morena, pholwana ya ka ke ena.” Le a bona, ha ho botshepehi ba sona, ha ho kutlwisiso ya sona. …… Jwale, ha re batle ho nka selallo ka mokgwa oo. Ke ntho e tshwanang le jwalokaha re etla tafoleng ya Morena. …† Esaia 35^tjhe, ntshwareleng, Esaia 60^E re ke e kgutlisetse morao. Ke_ke_ke dumela hore ke Esaia 28, ke hona moo re fumanang sena. Ke tiile ruri hore ke kgaolo e nepahetseng. O boletse, “Hobane ke molao hodima molao; le taelo hodima taelo; hanyenyane mona, hanyenyane mona. Le tiisetse tse molemo. Ke ka melomo e kokotletsang le ka puo ya basele A tlang ho bua le setjhaba sena. Mme mona ke nqalo ya Phomolo.” …‡ O boletse, “Ditafole tsohle tsa Morena di tletse mahlatsa. Ke tla ruta mang Thuto? Nka etsa mang ho utlwisisa?” Le a bona? Ke tshepa hore e ne e le Lengolo le nepahetseng, Esaia 28. “Ke tla utlwisisa mang Thuto?” Le a bona, “ditafole.”

…ˆ Jwale, re fumana hore kajeno ntho ena e kgolo eo re itokisetsang ho e phetha bosiung bona, kgopotsong ya lefu la Hae le Mmele wa Hae oo re dumelang hore re o ja letsatsi le letsatsi, kapa, ho sa tswa o ja jwaloka ha moena rona a re reretse. Ho nka Lentswe la Modimo, re Le dumela ka pelo tsohle tsa rona. Re Le bona ha le bonahatswa; re bona ha re Le newa; re bona ha Le netefatswa; re Le utlwa maphelong a rona. Mme re tshwanetse ho tla tabeng ena ka letswalo le shweleletseng la seo re se etsang, e seng feela hoba e le taelo. …‰ O ya kerekeng, mme hangata ba abe bisekeiti ya kgale kapa ntho ya mofuta wa_wa eng, e rojwe, le bohobe bo bobebe kapa_kapa ho hong, mme_mme bo ngwathwe; homme batho ba tsubang, le ho nwa, ntho tseo tsohle, ka baka la hoba e le ditho tsa kereke ba tle mme ho jewe selallo sa Morena. Jwale, hoo ke ditshila pela Modimo! …Š Esita le sehlabelo, ha thwe, “Matsatsi a lona a halalelang le setjheso a fetohile monko o mobe nkong ya Ka.” Athe O ne a ba abetse ho etsa setjheso seo. Empa, mokgwa oo ba neng ba se sebetsa ka wona, sa fetoha monko o mobe, lephoka nkong ya Hae (dinkong tsa Hae), sona sehlabelo seo A neng a se abile. …‹ Ke ka mokgwa oo re nkang Lentswe la Modimo, Bakreste ba bangata kajeno (bao ho thweng ke) ba etsa hono. Re ema hodimo mona le ho ruta Lentswe lena, mme ho thwe, “Jesu Kreste ha se yena maobane, kajeno, le ka ho sa feleng,” le ho ruta ho re dintho tseo A re tshepisitseng tsona O tla di tlotla, mme ho thwe, “Oho, jwale, hoo e be e le bakeng sa ho hong hosele,” borapedi ba rona bo mahlonoko bo fetohile feela monko o mobe nkong ya Hae. A ke ke a amohela hoo, le ho leka. Ke ka lebaka leo, ka baka la meetlo ya rona ya ditlwaelo! †‚ Ha o nke selallo sa Morena ka moetlo. O se nka hobane e le ka lerato la Modimo ka pelong ya hao, ho bolokeng melao ya Modimo. Le a bona, o se nkela lebaka leo. †ƒ Ka baka leo ekare ha o sa se nke ka botshepehi, le hona ke moetlo, “Ee, kereke ya rona e nka selallo hang Sontaheng se seng le se seng, kapa hang kgweding e nngwe le e nngwe, kampo habedi ka selemo,” ka hona o nyolohe, o re, “Ee, ke nako ya ka,” mme_mme e be o ja selallo, kgidi, ke lephoka ho Modimo! Le a bona, hoo ke moetlo feela. †„ Ekasita le nthong e nngwe le e nngwe feela ho jwalo, o_o tlamehile ho tshepahala. Modimo o batla botebo ba pelo ya hao. Hopola, yena Modimo ya o tlisitseng lefatsheng mona ke Yena eo o mo sebeletsang. O a bona? †… Le etsa hona hobane A boletse jwalo, hobane e le taelo ya Hae. Ka baka leo efela re batla ho tla ka botshepedi bo shweleletseng, tsebong ya hore re pholositswe ka mohau wa

Modimo. Mme re_re a Mo rata homme re utlwile Boteng ba Hae, mme re_re Bo bona ha bo fetola maphelo a rona. Rona_borona bohle bo fetohile. Re_re_re batho ba fapaneng. Ha re sa phela jwaloka ha re ne re tlwaetse, ha re sa nahana jwaloka ha re ne re tlwaetse. †† Jwaloka Bukeng mona, le sebakeng seo re neng re bua ka sona mono ka_ka Dibuka tse pedi ka ho ba ntho e le Nngwe, Buka ya Bophelo. Buka ya pele ya bophelo e hlahellang, ke ha o ne o tswalwa, eo e ne e le tswalo ya hao ya nama. Le a bona? Empa he ka nako e nngwe, morao-rao tlase kahare mono, ho ne ho ena le tlhaku e nyenyane ya Bophelo jwaloka ha ke ne ke hlalosetsa ba bang ba bokgaitsedi ba batjha tlung thapameng ena. Le a bona, ho na le tlhakunyana ya Bophelo e robetseng moo, kahoo o a ipotsa, “E be e hlahile ho kae? Ke ding_ke ding ntho tsee tse makatsang ke ding?” †‡ Ke ne ke bolela sena, ke bapisa ka nna, jwaleka ha o ne o ka re, “William Branham, ee, dilemong tse mashome a mane tse fetileng, William Branham enwa, ha e sa le yena bosiung bona.” Ha motho e mong morao mono a ne a ka re, “William Branham, e be e le molotsana ya feteletseng,” le a bona, hobane ke tswetswe ke Charles le Ella Branham. Tlhahong ya bona ke ne ke le moetsadibe, ke tlile lefatsheng, ke bua leshano, mme ditlwaelo tsohle tsa lefatshe di ne di letse ka hare ho nna. Empa tlase ka hare mono, hape, Tlhaho e nngwe e ne e le teng, le a bona, ka ho rerelwa pele, ke Modimo ya neng a e kentse kahare mono. Mmeleng wona ona, le a bona, tlhaho tse pedi ka mono. †ˆ Ee, ke ne ke sekametse ka nnqeng ya e le nngwe. Yare ha e ntse e hola, ka etsa jwaloka lesea, “Dad-da.” Ntho ya pele le a tseba, ka ba leshano, ka ba ntho e nngwe le e nngwe feela eo e leng moetsadibe, hoba ke ile ka hola ka mokgwa oo. Empa tlase kahare mono ho ne ho ena le lethebana la Bophelo ka nako tsohle. †‰ Ke ne ke ye ke nahane, jwaloka moshanyana e monyenyane^(Ke tshepa hore ha ke le tshwarelle halelele haholo. Empa ka ho tseba^) Ke dule ntle mono^ hodima_hodima lebopo la letsha, mme ke dule moo le ho sheba ka nnqa tsohle nakong ya bosiu. Ntate le mme, ba tsamaile jwale ho ya phomolong ya bona. Mme matsatsing ao e be e le baetsadibe, ruri ho ne ho se Bokreste ho hang ka malapeng a borona. Mme, oho, kgidi, ho nwa, le meketjana, le ho etsa dintho tse kang tseo; ho ne ho nkudisa, ke ne ke ye ke nke lantereme ya_ya ka le ntja ya ka mme ke ye morung, ho leta bosiu bohle. Nakong ya mariha ke tsome ho fihlela moketjana o fetile, mohlomong ha tsatsi le tjhaba hoseng. Ke kgutlele hae, o eso fele, ke paqame hodima mokgoro ke robale, ke emetse hore bosiu bo se.

†Š Ebe ke nahana ka mokgwa oo dinakong, homme ho beng ha ka ntle moo nakong lehlabula, ke nke dithupa tsa ka mme ke di bee fatshe bakeng sa ho kga moya hanyenyane, moo e leng hore ha pula e ne e ena; ke paqame mono mme ke tlohelle dithupa di hlahile ka metsing, ho tshwasa dihlapi; ntjanyana ya ka ya rakhuni [phoofotswana ya Amerika Leboya_Moft.] e paqame mono. Ke ne ke ye ke re, “Bona mona. O a tseba, mariheng a ho feta ke ne ke hlomme hantle mona bosiu bo bong, ka besa mollo hantle mona ha ke ntse ke emetse hore ntjanyana ya ka mona e tshabele sefateng, mme ke ne ke besitse mollo mona. Ho ne ho hwamme di-intjhi tse hlano ho tebela tlase mobung. Empa, wena palesa e nyenyane, o hlahile kae?” Le a bona? “Ee, mme o hlahile ho kae? Ke mang ya ileng a tswela mona le ho o lema? Mme ke ntlwana efe e tjhesang eo ba o ntshitseng ho yona? Kapa_kapa ho ka thweng ka taba ee, o hlahile le hokae?” Le a bona? Palesa eo e nyenyane, ke re, “Kgele, ho ne ho hwamme ke serame, le ntho tsohle, mme ke ile ka besa mollo hodima tulo ena. Ntle le ho hwama ha mohatsela, ho ne ho ena le mofuthu wa leifo o neng o letse mona sekoqong se seholo sa kgale moo ke ileng ka o tjhesa. Mme leha ho le jwalo ke mona o teng, mme o a phela. O hlahile kae?” †‹ E ne e le eng? Ho ne ho ena le William Branham e mong. Le a bona? Kodinyana ya Bophelo bo sa Feleng tlase mona, ho_ho_ho tswa peong ya Modimo, Lentswe la Modimo le ileng la bewa kahare moo. E mong le e mong wa lona a ka nahana ka dintho tse kang tseo. Le a bona, E ne e sebetsa. ‡‚ Yaba ke lelala hodimo difateng, mme ke nahane, “Lehlaku towe, ke o bone o foforeha ngwahola, mme hobaneng o kgutletse moo hape? O hlahile kae? Se o tlisitseng mona ke eng?” Le a bona, E ne e le Bophelo boo bo sa Feleng bo neng bo sebetsa mmeleng. ‡ƒ Jwale, yare tsatsi le leng ha ke ntse ke tsamaya, Lentswe leo la bua, “O se ke wa tsuba le ka mohla, le ho nwa, jwalojwalo.” Mme mathaka a matjha le bohle mmoho a nna a tsofala. Le a bona, ho ne ho ena le Ntho e susumetsang. ‡„ Empa hang-hang yaba ke sheba hodimo, mme ka re, “Ha ke mora Charles le Ella Branham. Ho na le Ntho e bitsang.” Jwaloka ntsunyana ya ka, “Ha ke tsuonyana. Ho na le Ntho e nngwe hodimo kwana, sebakeng se seng. Oho Jehova ya phahamileng, Yeo o leng Yena feela, thiboloha! Ke batla ho tla hae. Ho na le Ntho e nngwe ka ho nna, e bitsang.” ‡… Yaba ke tswalwa labobedi. Bophelo boo bo bonyenyane bo ne bo robetse mono, bophelo ba metsi bo ile ba tshelwa hodima Bona, yaba Bo qalella ho mela. [Moena Branham o thantsha monwana wa hae makgetlo a mararo_Mong.] Jwale, bophelo boo ba kgale bo ile ba tshwarelwa, ba lahlelwa lewatleng la Modimo la tebalo, hore bo se hlole bo hopolwa kgahlano le nna

hape. Le a bona? Jwale re eme re lokafaditswe (jwaloka ha e ka ha re eso ho ka re sitwa le ka mohla) ka pela Sefahleho sa Modimo. ‡† Jwale he ha re etla tafoleng ya Morena, re tshwanetse ho kena ka tshabo, lerato le hlompho, ya hore, “Sheba moo re ka beng re le teng ha e ne e se ka Yena.” Le a bona? Sheba moo e ka beng^ ‡‡ Ka hona, Paulosi, ke nahana ho re, ka ho bolela hona, “Ha ho le jwalo, ha le phuthehela ho ja, le ke le letane.” Ho bolelang hore, ka mantswe a mang, o ke o lete feela metsotso e mmalwa, rapela, itlhatlhobe. Mme ha o tseba hore ho na le moena e mong kahare moo, ya makgatheng a ho etsa ho hong ho phoso, kapa ho hong, o mo rapelle, le yena. Le a bona? Le a bona, “le letane,” ema motsotso feela, rapela. Ekare ha ho ena le maikutlo afe feela pakeng tsa lona kampo ho hong, o se ke_o se ke wa etsa hona_o se ke wa etsa hona, eya o lokise hoo pele. Le a bona? Eya o lokise hoo pele, hobane re batla ho tla mona ka bohlweki ka moo re ka kgonang, le mehopolo ya rona kgahlano le ba bang le ho Modimo, le ho e mong le e mong, mme ebe re tla kopanong ho pota-pota tafole ya Morena. Le a bona? ‡ˆ Mme re etsa hona hobane re lebisa diteboho ho Yena, le mahareng a e mong le e mong. Ho ja bohobe pakeng tsa e mong le e mong, ho nwa veine pakeng tsa e mong le e mong, jwaloka Madi a Hae le Nama ya Hae. ‡‰ “Ekare ha le sa je Nama ya Mora motho le ho nwa Madi a Hae, ha le na Bophelo ka ho lona.” Le a bona? Le a bona, ke seo Bibele e se boletseng. Ekare ha le sa etse hona, ha ho Bophelo. Le a bona? E tla ba he, hanyenyane, o bontsha ha o le dihlong ho iponahatsa jwaloka Mokreste, ka baka la bophelo boo o bo phelang. Mme hona ruri ke ponahatso ya makgaola-kgang. Mme ekare ha o sa etse hona, ha o na Bophelo. Ha o se etsa ka mokgwa o sa tshwanelang, o molato wa mmele wa Morena. ‡Š Ke ntho e tshwanang le kolobetsong ya metsi. Haeba re ka re, “Re dumela ho Jesu Kreste, O re pholositse sebeng, mme re kolobeditswe Lebitsong la Jesu Kreste,” kgele, re tlisa_re tlisa hlomphollo ho Yena, ha re etsa dintho tse phoso mme re_re tla lokela ho lefetsa hoo. Mme ntho e nngwe, ha re etsa hoo, re leka ho paka ntho e nngwe mme re etse e nngwe. ‡‹ Ke bothata ba rona kajeno. [Moena Branham o opa diatla tsa hae hang_Mong.] Seo ke se nahanang^ke bolela “rona,” nna, mmoho le kereke eo Morena Modimo a ntumeletseng ho bua le yona dihoreng tsena tsa ho qetela, ka ho re re dumela hore re nakong ya ho kwala. [Moena Branham o kokota sefaleng hang.] Re dumela hore Modimo o re neile Molaetsa. O tlotsitswe ke Modimo, O pakilwe ke Modimo, O supilwe ke Modimo. Jwale re tshwanetse ho tla ho Yena ka tshabo le lerato, mme le ka_le ka hlweko ya pelo le kelello le moya.

ˆ‚ Le a tseba, hore hora e se e tla hlaha kapele-pele moo_moo hantle mahareng a rona ho tlang ho ba^Moya o Halalelang o tla bua jwaloka ha O ne o entse ho Ananiase le Saffira. Hopolang, hora eo e se e ya fihla. Le a bona? Mme re^Jwale, le hopoleng hoo, le a bona, hore Modimo o tla aha mahareng a batho ba Hae. Ke seo A batlang ho se etsa jwale. ˆƒ Re ka amohela Molaetsa, jwaloka ho re^Haeba ke ne ke le mohlankana mme_mme ke ne ke batlana le mosadi, mme haeba ke ne nka fumana mosadi, ke re, “O phethahetse. Ke Mokreste. Ke mosadi ya kgabane. Ke ntho tsena tsohle, ke na le tshepo.” Ha ho tsotelehe hore na ke na le tshepo e kae, hore ke nahana ha a imametse hakakang, ke loketse ho mo amohela, o tlamehile ho nkamohela; le a bona, hodima dikano tsena. ˆ„ Ee, ke ntho e tshwanang eo re fumanang hoba Molaetsa o yona. Re a bona hore O nepahetse. Re bona ha Modimo a O netefatsa hore o nepahetse. O nepahetse ka ho phethahala. Selemo le selemo, selemo le selemo, O ntse o tswella o nepahetse, ho tswella o nepahetse. Ntho e nngwe le e nngwe eo O e bolelang, e etsahala hantle feela jwaloka ha A e boletse. Jwale, re a tseba hoba O nepahetse, empa, le a bona, o se ke wa etsa hoo ho tswa ntlheng ya hlalefo. Ekare ha o etsa hoo, o tshwere borapedi ba letsoho-la-bobedi. [Moena Branham o kokota makgetlo a tsheletseng sefaleng_Mong.] Le a bona? Ha re batle bodumedi ba letsoho-la-bobedi, ntho e itseng eo motho wa horeng a bileng le boiphihlelo ba yona mme ebe re phela ka_ka bopaki ba bona. ˆ… Jwaloka ha ke dumela hore ke Jesu ya itseng ho Pilato, ntho e itseng, lentswe leo ke neng ke le nahanne, mme O boletse moo metsotswaneng e seng mekae feela e fetileng, “Ke mang ya o bo leletseng hoo?” Kapa, “Ana o e senoletswe na? Dintho tsee o di tsebile jwang?” ka mantswe a mang. Ha ke tsebe hantle feela hore lentswe leo ke lefe jwale, e se e le nako e telele ho tloha ke le badile, empa, “Ke ha jwang o_ke ha jwang o etseng hloko ntho efe^Ke ha jwang^Ke mang ya o senoletseng hoo?” Tabeng ya ho beng ha Hae Mora Modimo. “Ke mang ya o senoletseng hono? Na ho na le motho ya o boleletseng hoo? Kapa,” jwaleka ha Jesu a boletse, “na ke Ntate wa Ka ya Mohodimong ya o senoletseng yona?” Le a bona? Le a bona? “O e tsebile jwang, mokgweng wa letsoho la bobedi kampo na ke tshenolo e phethahetseng ho tswa ho Modimo?” ˆ† Na e be selallo see ke ntho feela eo ke e-tlelang, taelo, ka ho re, “Ee, ba bang bohle ba nka hona, le nna ke tla etsa jwalo”? Ke tshenolo ya hore nna ke karolo ya Hae mme ke karolo ya lona bohle, mme ke a le rata etswe ke a Mo rata, mme re nka hona mmoho jwaloka pontsho ya lerato la rona ho Modimo, mmoho le leratong la rona le kopanong ya e mong ho e mong.

ˆ‡ Jwale ke batla ho bala ho hong ho tswa Lengolong. Mme ke lekanya hore re^Ke ho hae moo o^Ka mokgwa ofe kapa ofe feela oo Moena Pearry a lakatsang kajeno. Ekare le ka e bala mmoho le nna, haeba le tshwere Bibele tsa lona. I Bakorinthe, e_e kgaolo ya 11, mme qalang ka temana ya 23. ˆˆ Mme hape he, tabernakeleng ya rona, kamehla re nnile ra sebetsa hona mmoho le hlatsuo ya maoto, kamehla, hoba di tsamaya mmoho di bapile. Ke kgolwa hore moena o tsebisitse ho re “Laboraro bosiu” ka baka la bongata ha re na ho lekaneng ho ka^phaposi ho kenya batho bakeng sa hlatsuo ya maoto, ba tla phetha_phetha sena Laboraro bosiu. ˆ‰ Jwale, temana ya 23 ya kgaolo ya 11 ya I Bakorinthe, mamelang Paulosi jwale. Jwale hopolang, mme le boloke sena mohopolong, Bagalata 1:8, “Athe leha e ka ba rona kapa lengeloi le tswang lehodimong le le bolella evangedi esele,” (ho Evangedi ena eo a seng a e rerile) “a neelwe anathema.” Le a bona? Hobane nna ke amohetse ho Morena seo ke le neileng sona, ke hoba Morena Jesu, ka bosiu boo a ekilweng ka bona, o ne a nke bohobe: Mme hobane a lebohe, a bo ngwatha,^a re: Nkang, le je; hona ke mmele wa ka o robelwang lona; le etse hoo, le tle le nkgopole ka hona. ˆŠ Jwale, a nke ke emise mona hantle, ka ho re: empa ho nka mmele wa Morena Jesu Kreste selallong sena, ha ho bolele hore selallo ke mmele wa Kreste ka seqo. Ke Bokatolike. Ha ke dumele ha hoo ho nepahetse. Ke dumela ha e le taelo feela eo Modimo a e entseng le rona, le a bona, ha se mmele ruri. Ke^ Jwale, ruri ke thathana ya bohobe ba kosha [bohobe bo hlwekileng_Moft.]. Ke taelo feela. ˆ‹ Le jwalo ha ke dumele ha kolobetso ya Jesu Kreste (Lebitsong la Jesu Kreste) metsing e hlile e tshwarela dibe tsa hao. Ha ke dumele hore o^Ke dumela hore o ka kolobetswa letsatsi lohle^Jwale, ke a tseba hore ka mohlomong ho na le batho ba dutseng mona ba tswang kerekeng ya Apostola, ke bolela, kapa kereke ya Mapentakosta a Kopaneng, ba rutang hono. Empa, le a bona, ha_ha ke dumele ha metsi a tshwarela dibe. Efela, ha ho ne ho le jwalo, ekabeba Jesu o shwetse lefeela. Le a bona? Ke dumela ha e le feela taelo ya Modimo, le a bona, ho bontshahatsa ho re o tshwaretswe. Empa ho kolobeletsweng ntjhafatso, tjhe, ha_ha_ha ke dumele hono. Ha ke dumele ha metsi a tshwarela dibe. ‰‚ Le jwale ha ke dumele ha bohobe bona le veine di ena le kamano efe kapa efe le wena, ke feela ho boloka taelo eo Modimo a e tlotsitseng hore re e phethe. Le a bona? Ke nnete. Ke dumela ha kolobetso ya metsi e le ntho e tshwanang. Ke

dumela ho re re qophelleha ho e etsa, kaha A entse hoo hohle ka ho re beela mohlala. Mme O entse hona ho re beela mohlala. Mme O ile a hlatswa maoto ho re beela mohlala. ‰ƒ



Jwale, “Ka mokgwa o jwalo,” temana ya 25: Ka mokgwa o jwalo, a nka senwelo, mme hobane ho lallwe, a re: Senwelo sena ke selekane se setjha mading a ka; etsang hoo, kamehla yohle ha le enwa, le tle le nkgopole ka hona. Efela kamehla^ (Hopolang jwale!) ^Efela kamehla yohle, ha le eja bohobe boo, mme le nwela senwelong seo, etlaba le bolela lefu la Morena, a tla a be a fihle. (Ho fihlela neneng? “A tle a be a fihle!” Le a bona? Le a bona?) Ka baka leo, mang le mang ya jang bohobe boo, kapa ya nwelang senwelong sa Morena ka mokgwa o sa tshwanelang, o tla ba le molato wa mmele le wa madi a Morena.



‰„ A nke ke emise motsotswana feela. Lebaka leo a boletseng hona, le lemohile temaneng e nngwe mona, kgaolo e nngwe, ho re o itse, “Ke utlwile hore ha le_ha le phuthehela mmoho le a ja, e bile le tahwa tafoleng ya Morena.” Ha ba ka ba se utlwisisa, le a bona. Ba e-ja feela ka meharo ka mono, le a bona. Jwaloka ha batho ba ye ba etse kajeno, ba phele bophelo bofe kapa bofe homme se jewe. Le a bona? O ile a re, “Le na le matlo ao le ka jelang ho ona, le a bona. Empa, hona ke taelo eo re loketseng ho e boloka, le a bona.” Jwale: Motho ka mong a ke a itekole ke hona, mme jwale ebe hona a jang bohobe bona, a nwelang senwelong sena. Hobane ya jang, le ya nwang ka mokgwa o sa tshwanelang, o itjella, o inwella tsuo, hobane a sa lemohe mmele wa Morena. (Le a bona?) ‰… O eng wena? O Mokreste, o phela ka pela mang kapa mang jwaloka Mokreste. Mme ekare ha o eja hoo mme o sa phele jwaloka Mokreste, ha o lemohe mmele wa Morena. O bea lejwe le kgothometsang tseleng ya motho ya itseng, o a bona, ha ba bona o leka ho etsa hono homme o sa phele seo o loketseng ho se phela. O a bona, ha o lemohe mmele wa Morena. Jwale hlokomelang seo e^seo thohako ya sona e leng ka teng: Ke ka baka leo ho nang le ba bangata ba fokolang, le ba kulang hara lona; mme ba bangata ba se ba bile ba shwele. (Phetolelo e nepahetseng ya lentswe leo, Moena Pearry, ke “shwele.” [ka Senyesemane moo e re “robetse.”_Moft.] Le a bona? Le a bona, “ba bangata ba se ba bile ba shwele.”)

Hobane ho ja re_hobane ho ja re a ikahlola, ke moo re ka beng re sa ahlolwe. (Le a bona, hoja re a ikahlola re ka be re sa ahlolwe. Le a bona?) Empa ha re ahlolwa, re lauwa ke Morena, re tle re se ke ra tsuwa le lefatshe. (Le a bona, ntle le kamano efe feela ya lefatshe.) Ha ho le jwalo, banabeso, ha le phuthehela ho ja, le ke le letane. (Le a bona?) Mme ekare ha e mong a lapile, a no ja hae, le tle le se ke la phuthehela tsuo. Ha e le ka tse ding, tsona ke tla di lokisa ha ke se ke fihlile. (Le a bona?) ‰† Jwale, ka mantswe a mang, o se ke wa tla feela ho se ja jwaloka^Jwaloka ha ke ile ka bolela nakwaneng ya ho feta, kaha seo Bajude, sehlabelo sa bona, ba^Se ne se babatseha, Modimo o ne a se abile, empa ha fihlela boemong boo ba neng ba sa hlole ba se etsa ka botshepedi le tshabo le ka taolo, yaba se fetoha feela^sa fetoha monko o_o mobe nkong ya Hae. ‰‡ Jwale, ke ntho e tshwanang ka ho tleng ha rona ho ja selallo sa Morena, hore, re tshwanetse ho tla ka tsebo ya seo re se etsang. Jwaloka ha o kena ka metsing ho kolobetswa ka Lebitso la Jesu Kreste, o tseba seo o se etsang, o beela kereke seo Modimo a se kentseng ka hare ho wena, Kreste. ‰ˆ Ha re e-ja hona, ke ho bontsha kereke ho re “ke dumela Lentswe le leng le le leng la Modimo. Ke dumela ha e le Bohobe ba Bophelo bo tswang ho Modimo ho hlaha Lehodimong. Ke dumela ho re Lentswe le leng le le leng leo A le bolelang ke Nnete. Mme tsebong ya ka e phethahetseng ke phela ho ya ka Lona, Modimo ke Moahlodi wa ka. Ka baka leo, ka pela baena ba ka, ka pela dikgaitsedi tsa ka^ha_ha ke hlapanye, ha ke rohakane, ha ke etse dintho tsena, hobane ke rata Morena, mme Morena o tseba ntho ena le hona o a mpakela. Ka baka leo, ka pele ho lona, ke nka sengwathana sa mmele wa Hae, ka tsebo ya hore ha ke tsuwe mmoho le lefatshe.” Le a bona, ke moo he, e be jwale ke hlohonolofatso. ‰‰ Mme, hopolang, nka ntsha bopaki bo bongata mabapi le taba ena, moo ke ileng ka nka sena le ho se hlalosa ka tlung ya bakudi, mme ka bona ha ba phekolwa. ‰Š Hopolang, ha Iseraele e ne e nka papiso ya sena, ba tsamaile dilemo tse mashome a mane lefelleng mme le diaparo tsa bona ha di a ka tsa tsofala le hona, mme ba tswa ntle le a le mong ya fokolang_a le mong hara bona, bathong ba dimilione tse pedi jwaloka papiso ya sena. Jwale, ntho ya Sebele e ka etsang? Ekare ha mmele wa phoofolo ya sehlabelo o ba etseditse hoo, ke eng seo Mmele wa Jesu Kreste, Emmanuele, o ka re etsetsang sona? A re ke re beng le tshabo ha re etla. A re ke re beng feela le tshabo ka mokgwa oo re tsebang, ho ka tla. `

Abend das 1., Buch Epheser und Mittwoch Abend das 2. Kapitel von Epheser ..... Es ist eine sehr außergewöhnliche Sache, wenn wir sagen könnten, daß wir zu ...

13 Y yo creo que Dios sabía desde antes de la fundación ... corría por allí, que venía del manantial. ... tazón de calab

entres en nuestras casas y vivas con nosotros, y nos expliques la Palabra, Señor, que ...... Pat Boone y demás, Ricky Ne

Muchas veces he pensado eso. Estaba soñando que yo estaba en el oeste y yo^ .... ¿querré volver otra vez a aquel cuerpo

vuelo desde Alemania, donde está en las fuerzas armadas, ... Un artículo, donde un ...... Rommel, en Alemania, fue el ce

Mme…tla di disa ka lere la tshepe; mme di tla thuwa jwaloka pitsa tsa letsopa: kamoo le nna ke nkileng taelo eo ho Ntate

Uds. hombres y mujeres de mi edad, como que cada año, parece como que las ... tolerar tales cosas para poder mantener su

Brown Derby, allá. Sigue y^adelante”. Así que ellos pasaban allí todo el tiempo, antes era Bonifers. Muchos de Uds. anci

M'mawa wina ine ndinali kugona mu bedi langa. Ndipo ine ndinali^ndiri mtulo, ndipo ine ndinalota kuti Joseph anali kudwa

auferstehen aus den Toten und in seinem Namen BuÃŸe zur Vergebung der. SÃ¼nden^(Oh, ich mÃ¶chte das tief eindringen lassen, weil ich in einer Minute zu ...

Porque este Melquisedec, rey de Salem, sacerdote del ... Y las otras dicen, que: “Era un sacerdocio, que era el .... Uds

fatshe o le Topallong eo ya Mollo, ka mahlo a halefileng, mme lewatle la tshoha le ipopa le kgutlela morao, mme la etset

115 Und als so der Feind als Antichrist hinaustrat; sandte Gott eine gewisse Macht ...... erinnern sich an sie; diese groÃŸen dunklen Augen. Sie war. Deutsche.

Sacerdote de nuestra confesión y tan grande como El siempre lo ha sido. Ahora, tenemos que ...... creencia religiosa que

ƒ‹ Ka baka leo ho lona ba loketseng ho boela malapeng a lona, bosiung bona, ho tla batla ho tshwana le Sontaheng sa ho f

Me imagino que el Hermano Roy Slaughter y—y algunos de los antiguos aquí que comenzaron hace tiempo… Por cerca de, supon

Avenida Rusk, en esta ciudad, una película fotográfica de 4x5 pulgadas, ya ..... Santa Cena del Señor. Pero el ... anima

predicado en inglés el domingo por la mañana, 10 de mayo de 1959, en el. Tabernáculo Branham, en Jeffersonville, Indiana

dado en el canal correcto de Dios, el cual fue aceptado. 85 Ahora observen ese espíritu de ...... un águila, él vuela má

4HE. Este Mensaje por el Hermano William Marrion Branham, originalmente predicado en inglés el domingo en la mañana, 27

El es un creyente en el Señor Jesucristo, y sus hábitos se han ido, creemos que entonces él es un candidato para “el bau

Wir sollten sie morgen Abend nach. Tuscon herunterbringen und sie ... aussteht, denn wir wissen, daÃŸ wir uns wieder treffen werden; nicht mehr auf dieser Erde, ...

